
		此页尚未校对




　〈築〉

　㑹昌城周二里二百有五十武崇二丈有五尺廣眡

　崇殺其半爲雉堞九百五十有七爲警舖二十有一

　爲門四東曰𩀱清南曰鎭湘西曰麗澤北曰臨清皆

　覆敵樓其上門以內爲兵馬司鎭湘門之左右爲敵

　臺仍卽臺構二亭東西北阻水南鑿址爲隍延袤一

　里有五十武廣十丈深五尺〈宋紹興中知縣黄龯築國朝洪武己巳守禦千〉

　〈戸彭瑛増拓西南隅建雉堞若警舖若敵樓若敵臺千戸白天祥卽敵臺構二亭正德壬申王副使秩檄〉

　〈知縣林信指揮陳偉益而崇之又増建警舖嘉靖乙未夏雨圯十之八九知縣李璋請諸當道坐委百戸〉

　〈陳澤典史許添珮脩葺凡雉堞若警舖皆撤而新之〉

